
Luísa ViLLaLta (a Coruña, 1957)

Pensar é escuro
como un muro de sombra inmerecida: 
do outro lado o sol, sempre ao outro lado,
lonxe, infinitamente lonxe
desta xanela á que rebota estremecida 
a confusión que por min padece o ar, 
e as auséncias que proxecto como sombras 
dalgún min que eu non decido.

Pensar, pensar como lexión 
de criaturas espantosas que arrebatan 
as explicacións mais simples da loucura. 
E é así, porque a razón é tráxica, 
como tráxico é calquer fin último,
calquera destino ao que se aboca a vida.


